
Natao ozona teo amin'ny hazo fijaliana i Kristy mba

hahamendrika sy handraisana ny fitahiana. Mba hahazoana

io famatsiana nataon’Andriamanitra ho antsika io, dia ilaina

ny mahatakatra ny toetry ny fitahiana sy ny ozona. Raha tsy

azo takarana ireo hevitra roa ireo, dia tsy ho afaka

hanararaotra ny fanomezan’Andriamanitra isika.

Sady fitahiana ary ozona dia lohahevitra lehibe ao amin'ny

Soratra Masina. Miverina in-410 mahery ao amin’ny Baiboly

ny teny hoe “voatahy” na “fitahianana”, miverina efa ho in-

160 ny teny hoe “ozona”. Raha lazaina amin’ny teny hafa,

dia manazava zavatra lehibe momba azy roa ireo ny

Baiboly. Tena misy tokoa izy roa ireo—tena misy tokoa ka

tsy maintsy natao ozona i Jesosy mba hanavotana antsika

amin’ny ozona sy hahazoantsika ny fitahiana.

Misy ny olona mirona hihevitra fa tena misy ny fitahiana fa

ny ozona dia eritreretina, na petra-kevitra. Hevitra tsy

mitombina izany. Raha mihevitra ny mifanohitra amin'izany

isika, dia azo antoka fa raha misy ny iray dia tsy maintsy

misy ny iray. Raiso, ohatra, andro aman'alina. Raha tena

misy ny andro, dia tena misy koa ny alina. Hafanana sy

mangatsiaka—raha tena misy ny hafanana, dia tena misy ny

hatsiaka. Ny tsara sy ny ratsy — raha tena misy ny tsara,

dia tena misy ny ratsy. Tsy afaka manaiky ny iray isika ary

tsy miraharaha ny iray hafa. Toy izany koa ny fitahiana sy ny

ozona. Tena misy ny fitahiana, ary toy izany koa ny ozona.

Manana zavatra betsaka ampianarin'ny Baiboly antsika

momba ny toetran'ny fitahiana sy ny ozona, ny fomba

fiasan'izy ireo, ny fomba hamantarana ny ozona miasa eo

amin'ny fiainanao, ary ny fomba hanafahana azy. Raha

mbola tsy mahalala isika, dia hoantsika manokana izany. Ho

very ny ankamaroan'ny famatsiana rehetra

nataon'Andriamanitra ho antsika tamin'ny alalan'ny

fahafatesan'i Jesosy sorona teo amin'ny hazo fijaliana isika

raha toa ka tsy takatsika ny takalon’ ny Fitahiany ho

solon'ny ozona.

Misaotra Anao, Jesosy ô, noho ny Asanao teo amin’ny hazo

fijaliana. Manambara aho fa ny finoako dia misy ny

Natao ho fanozonana Jesosy mba
hidirantsika amin’ny fitahiana.

© 2008 - Dries Du Plessis WD-B097-120-MLG Derekprince.com



fitahiana, ary toy izany koa ny ozona—tena misy tokoa ka

natao ozona i Jesosy mba hahazoako miditra ho any

amin’ny fitahiana, amin’ny anaran’i Jesosy Kristy, Amena.

"Ny vavaka hoe 'Ho
tonga anie ny fanjakanao'
dia midika fa fanoloran-
tena hitovy amin'izay
rehetra tafiditra amin'ny
fiavian'ny fanjakana

izany."

